■■■　鍼灸則

1767年刊行

菅沼周桂（1706--1764）

鍼灸則七十穴

■頭顔部

●百会

在頂（原本「項」に作る）中陥中、容豆許、去前髪際五寸、後髪際七寸。

○主治、卒中悪卒、起僵臥、悪見風寒。

頭注：（一名三陽五会、按此穴両耳前屈之直行上也）

●頭維

額角入髪際、（※編者注この前に「本神傍」欠文）一寸五分、俗謂米嚼。

○主治、頭痛、眩暈。

●翳風

耳後尖角陥中、按之引耳中。

○主治、口噤不開、引鼻中、又云治歯齲。

●耳門

耳前起肉当耳缺者陥中。

○主治、唇吻強上歯痛。

●風池

耳後顳顬後脳空下、髪際陥中。
○主治、面赤腫。

●瘂門
在項、入後髪際五分、項中央宛宛中、仰頭取之。

○主治、瘖不能言、舌急語難。
●睛明

内眥頭外一分宛宛中。

○主治、目瞳子痛癢、遠視䀮䀮昏夜無所見。
●迎香

鼻下孔傍五分。

○主治、鼻鼽、清涕出。
■肩背部

●大椎

在脊骨第一椎上陥者宛宛中。

○主治、痎瘧久不愈、従未発前、至已発時、灸之数十壮、衄血不止者数十壮果止。
●肩井

肩上陥中、缺盆上大骨前一寸半、以三指按取、当中指下陥中。

○主治、頭頂頭痛臂不能挙。

○婦人難産堕胎後手足厥逆無力者、鍼之頓愈、又治乳癰極効。

●肩髃
膊骨頭肩端上、両骨罅間（カカン：原本「罅門」を正す）陥者宛宛中、挙臂取之、有空。

○主治、肩臂筋骨疼痛、頭頚拘急、不可回顧。

●膏肓

四椎下近五椎上両旁相去脊中各三寸、正坐曲脊、伸両手以臂著膝前、令端直手大指与膝頭斉、以物支肘、母令揺動取之。

○主治、虚損、労傷、百病、無所不療。

○此穴左氏伝所載医緩見晋侯病。在肓之上、膏之下、如不可攻、之亦以有治之、功而有此名也。蓋専和上焦心肺之陽気心肺之降濁気、升清気、有雲行雨施之功矣。故曰百病無所不療者、陽気虚損、神魂労倦、気欝眠多、夢遺健忘等、諸疾無不瘥也。誠医家緊要之穴宝也。
●肺兪

第三椎下両旁、相去各一寸五分、千金曰「対乳引縄度之」。

○主治、上気喘満、欬嗽。
●膈兪

七椎下両旁、相去脊中一寸五分、正坐取之。

○主治、胸脇支満、噎食不下、疼咳気痛。

●肝兪

九椎下両旁、相去脊中各一寸五分、正坐取之。

○主治、胸満心腹積聚疼痛、咳引両脇。

●脾兪

十一椎下両旁、相去脊中各一寸五分、正坐取之。

○主治、泄痢不化飲食、不食不肌膚、黄疸、脹満、痞気。

●胃兪

十二椎下両旁、相去脊中各一寸五分、正坐取之。

○主治、胃寒、吐逆、少食、羸痩、霍乱、腹痛。

●腎兪

十四椎下両旁、相去脊中各一寸五分、与臍平、正坐取之。

○主治、腎虚、腰痛、遺精、白濁、耳目不明。

●膀胱兪

十九椎下両旁、相去脊中各一寸五分、伏取之。

○主治、小便赤渋、遺尿、失禁、婦人帯下、瘕聚。
●腰眼

令病人解去衣服、直身正立於腰上脊骨両旁、有微陥処、是謂腰眼穴也。

○主治、伝屍癆瘵、滅門、絶戸、百万難治、尤妙。尸蟲必於吐瀉中而出。此比四花等穴、尤易且効。又常灸腰痛消渇、功今且婦人月水不定、赤白帯下、腰脊冷痛、下血、痔漏等有十全之功。
■胸脇部

●天突

在頚結喉下四寸宛宛中。

○主治、喘急、痰涎、咳嗽。

○又云喉痺咽乾急。

●中府

乳上三肋間、動脈応手、陥中去中行六寸。

○主治、胸肋痰痛、中風。

●鳩尾

蔽骨之端、在臆前蔽骨下五分、人無蔽骨者、従岐骨際下、行一寸曰鳩尾、言其骨垂下如鳩尾形。

○主治、卒霍乱、神志昏昧者。

●巨闕

鳩尾下一寸。

○主治、心胸疼痛、膈中不利。

●幽門

夾巨闕両旁、各五分陥中。

○主治、心下痞、痰咳。

●上脘
去蔽骨三寸、臍上五寸。

○主治、翻胃嘔吐、食不下。

●中脘
上脘下一寸、臍上四寸。
○主治、諸病有伝。

●梁門

中脘旁、去中行各三寸
○主治、積気、疼痛。

●陰都

夾中脘両辺、相去五分
○主治、噦嘔不得息。
●建里

中脘下一寸、臍上三寸。
○主治、宿食、嘔吐。

●下脘
建里下一寸、臍上二寸、穴当胃下口小腸上口、水穀於是入。

○主治、泄利、腹内腸鳴。

●水分

下脘下一寸、臍上一寸、穴当小腸下口。
○主治、水腫脹満、水穀不分、小便不通。

○灸功尤勝於鍼矣。

●章門

大横外、直季脇肋端、臍上二寸、両旁九寸、側臥屈上足、伸下足、挙臂取之。

○主治、胸脇支満、痞気、食積、瘧疾、泄痢、疝痛。

●京門

監骨下、腰中、季脇本、夾脊。

○主治、小腹急痛。

○此穴能利腰間之気、通腹背之結、開升降之路、扶持脾腎之元気、諸書不委言、雖然日用有効、故記以伝之也。

●神闕

当臍中。

○主治、卒中不省者卒霍乱転筋、入腹四支厥冷、欲絶者。

●天枢

夾臍中、両旁各二寸陥中。

○主治、賁豚、脹疝。

○甲乙云、治「気疝、噦嘔、面腫、賁豚」。
　※編者注：甲乙の08-11a11にあり。

●陰交

臍下※一寸、当膀胱上口。

○主治、小腹冷痛、陰嚢癢湿。

（※編者注：原本「臍下一寸」を「臍上一寸」に誤る、正す）

●気海

臍下一寸半、宛宛中、男子生気之海。

○主治、温補下元不足、盛精気、夢遺、精滑、白濁。

●石門

臍下二寸。

○主治、小腹疝痛、淋閉。

●関元

臍下三寸。

○主治、臍下絞痛、遺精、淋濁、月経不調。

○張介賓曰「此穴当人身上下四旁之中、故又名大中極、乃男子蔵精、女子畜血之処」

●中極

関元下一寸。

○主治、産時悪露不行、胎衣不下。

■手足部

●合谷

手大指次指岐骨間陥中。

○主治、偏正頭痛、面腫、目翳、口眼歪斜、口噤不開。

●商陽

手大指次指内側、去爪甲角如韮葉。

○主治、手脚拘攣。

●後渓

手小指外側本節後陥中。

○主治、肩臑痛、不能動揺。

●少商

大指端内側、去爪甲角如韮葉、白肉際宛宛中。

○主治、手不仁手臂身熱、又云、目疣、萑目（※雀目か？）。
●神門

掌後鋭骨端陥中。

○主治、手不得上下。

●通里

腕後一寸陥中。

○主治、卒痛煩心、心下悸悲恐。

●列缺

去腕側上、一寸五分。

○主治、小便熱痛、及中風歯痛。

（頭注：滑氏云、以手交叉、頭指※末筋骨罅中）

（※編者注：「頭指」當作「食指」）

●外関

腕後二寸両筋間。

○主治、肩重、臂痛。

●温溜

腕後去五寸、間動脈中。

○主治、瘧、面赤腫、

○又云、瘰癧、咽腫。

●曲沢

肘内廉下陥中、屈肘取之。

○主治、腹脹、喘、振慓（※編者注：戦慄か？）。

●曲池

肘外輔骨、屈肘、曲骨之中、以手拱胸取之。

○主治、臂臑疼痛、不能提物、屈伸不便、手振不能書物、及中風口喎斜。
●内関

掌後、去腕二寸、両筋間。

○主治、手中風熱、臂裏攣急。

●湧泉

足心陥中、屈足、巻指、宛宛中、跪取之。

○主治、衄血不止。

●太敦

足大指端、去爪甲如韮葉、及三毛中。

○主治、大腹腫脹、腹痛、癇症。

●隠白

足大指端内側、去爪甲角、如韮葉。

○主治、腹脹逆息。

○又云、腹満喜嘔。

　※頭注：内側為隠白、外側為太敦。

●内庭

足大指次指外間、陥中。

○主治、喜頻伸数欠、悪聞人音。

●【足】臨泣

足小指次指本節後、陥中。

○主治、支痛、胸痺、不得息。

●申脈

外踝下五分、陥中、容爪甲白肉際。

○主治、風眩、癲疾、脚気、麻木。

●照海

足内踝下、陰蹻脈所生。
○主治、積聚、肌肉痛。

●公孫

足大指本節後一寸、内踝前。

○主治、諸瘧、悪寒、心痛、心煩。

●三陰交

内踝上三寸、骨下陥中。

○主治、婦人月水不調、難産死胎。

○此穴下三陰経所交会、故陰病、血症、婦人之要穴也。故俗対婦人、謂之下三里也。

●承山

兌腨腸下、分肉間、陥中。
○主治、大便秘不通、痔瘻、脚気。

●陰陵泉

膝下内側輔骨下、伸足取之、与陽陵泉穴相対。

○主治、心下満、寒中、小便不利。

●陽陵泉

膝下一寸䯒（※骨+行）外廉、陥中、蹲坐取之。
○主治、足膝冷痺不仁、脚気、筋攣。

○難経曰、「筋会陽陵泉」、故凡膝胕、足筋縮、拘攣等、皆治此。
●【足】三里

膝下三寸、䯒（※骨+行）骨外廉、大筋内、宛宛中、両筋肉分間、挙足取之。
○主治、逆気上衝、頭痛、目眩、眼翳、耳鳴、鼻塞、口無味、痰咳、気喘、心痛、胸腹支満、食不化、腹内諸痰、気塊、腹痛、大小便不調、腰脊強痛。

○此穴、降諸上逆之濁気、升下陥之清気、故所治之諸病、皆是濁気上塞之症也、上膏肓穴、升下陥清陽之気、而清気升則濁気降、此三里穴降上逆之濁気、而濁気降則清気升、陰陽升降立為其用、而並行者也。故今灸膏肓者、後日必灸三里、以宜治之者也。

●委中

膕中央約文中動脈、陥中。

○主治、腰脊甚痛、不可忍者、刺之出血、頓愈、転筋強直者、亦刺之立処愈。

●風市

使病人正立、以両手自然垂下。当第三指之端。

○主治、腰腿痛、足脛麻頑、脚気、冷痛、令人軽健。

●環跳

髀枢下、側臥、伸下足、屈上足、以右手摸穴、左揺撼取之。

○主治、胸脇相引、半身不遂、腰骻痠痛。
●阿是

人有病痛、即令捏其上、若裏当其処、不問孔穴、即得使（※便？聚英は）快成痛処、即云阿是。凡呉蜀人多行之。

　※頭注：指痛、鍼痛、徐氏謂之「天応穴」。

メモ：

※　最後の阿是穴まで入れて、70穴のみの経穴書

